
Mohd Azrul (berdiri dua kiri) bersama Zikri (berdiri dua kanan) 
melihat buah tembikai yang dituai oleh petani di kawasan tanaman 
tembikai Beris Tok Ku

FAMA jamin tiada lambakan tembikai
SETIU - Lembaga Pema-
saran Pertanian Persekutu-
an (FAMA) Terengganu 
memberi jaminan tidak 
akan berlaku lambakan 
buah tembikai pada musim 
ini.

Timbalan Pengarah 
FAMA negeri, Mohd Azrul 
Abd Azizi berkata, walau-
pun pengeluaran tembikai 
di Terengganu meningkat 
musim ini, namun buah 
tersebut dapat dipasarkan 
kerana permintaan tinggi 
dari seluruh semenanjung.

Menurutnya, cuaca 
yang baik menyumbang 
kepada peningkatan hasil 
buah tersebut terutama di 
kawasan Besut, Setiu dan 
Marang.

“Kebetulan juga negeri 
lain tidak begitu banyak me-
ngeluarkan tembikai dalam 
tempoh terdekat ini menye-
babkan hasil petani kita 
dapat dipasarkan  ke 
 beberapa negeri seperti 

Lembah Klang, Negeri 
Sembilan dan beberapa ne-
geri lain,” katanya.

Beliau berkata demikian 
kepada pemberita selepas 
menyaksikan Majlis Me-
nandatangi Perjanian Jual 
Beli Ladang Kontrak Ke-
menterian Pertanian dan 

Industri Asas Tani (MOA) 
bersama 96 peserta di Gong 
Tengah, Beris Tokku, dekat 
Bandar Permaisuri  di sini.

Mohd Azrul berkata, 
bulan Ramadan turut me-
nyumbang kepada pening-
katan permintaan buah 
tembikai dan labu.

